
এটি কায়া, তিনি ছাঁয়া; —দুই অৰ্দ্ধাঙ্গিনী

দুই পাশে দুই বেশে একাঙ্গ পূৰাই

জ্বলিছিল দুটি দীপ,—জীৱন সঙ্গিনী,—

আধা আলো আধা ছাঁত অৰ্দ্ধাঙ্গ জুৰাই;

এটি তাৰে এৰি গল অকালত ধৰা,

আৰোপি ইটিত বাব দুৱলীয়া লীলা,

পূৰ্ণ কৰি অৰ্ধাঙ্গিনী স্বৰগৰপৰা,

ত্ৰিগুণা সংসাৰ কৰি পূৰ্ণ মহামেলা;

অৰ্দ্ধেকৰো অৰ্দ্ধ অঙ্গী স্বৰ্গী লীলাৱতী

মৰ্ত্ত্যৰ অৰ্দ্ধেকী সতে একাকাৰ হই

হীৰক আকৰ কৰ জ্বলে হীৰাৱতী,

সংসাৰ-ৰক্ষিণীৰূপা গৃহ-বন্তি লই।

যুটীয়া জ্যোতিৰে যাৰ জিলিলিছে 'লীলা',

প্ৰকাশিত তাৰে হাতে হোক দীপ্তিমালা।

ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

